
Manifestatiounskalenner Offallkalenner

Containerpark Réiden

Gemeng Réiden

Freideg, den 3. Mee: Biooffall / Al Kleedersam.
Samschdeg, de 4. Mee: Valorlux
Mëttwoch, den 8. Mee: Hausoffall
Freideg, den 10. Mee: Biooffall
Samschdeg, den 11. Mee: Glassammlung
Mëttwoch, de 15. Mee: Valorlux
Freideg, de 17. Mee: Biooffall
Samschdeg, den 18. Mee: Pabeiersammlung
Mëttwoch, den 22. Mee: Hausoffall
Freideg, de 24. Mee: Biooffall
Mëttwoch, den 29. Mee: Valorlux
Freideg, den 31. Mee: Biooffall

Tél: 26 62 09 13

Dënschdes bis Freides  
vun 09.00 Auer bis 11.45 Auer 
a vun 13.00 Auer bis 17.00 Auer.

Samschdes 
vun 09.00 Auer bis 16.00 Auer.

Méindes bis Freides vun 
8.00 Auer bis 11.45 Auer

  
a Mëttwochs vun 

8.00 Auer bis 11.45 Auer a vun  
14.00 Auer bis 18.00 Auer 

Wëssenswertes aus der Gemeng

Mee 2024

De 17. Mee D‘Réidener Wanterlaf asbl invitéiert op hir 
Generalversammlung um 20h00 an der Aula zu Réiden.

Den 11. Mee Apéro-Cruise um Äerdschëff zu Réiden

Den 12. Mee Sonndes Apéro zu Osper org. Gudd 
Noperen vun Osper, Räichel an der Elz a.s.b.l.

Vum 24. Mee bis den 2. Juni Kiermes zu Réiden

Den 31. Mee Kiermesbal an der Aula, org. vum Club 
des Jeunes Réiden

ËffnungszäitenËffnungszäiten

Containerpark Réiden

Ausserhalb vun den Ëffnungszäiten vum 
Service Technique, ass e Service-Perma-
nence ënnert dëser Nummer erreechbar:

23 62 24 - 66
Mir bieden iech just dës Telefonsnummer  
unzeruffen wann dir folgend Urgencen hutt:

1. Probleemer mam Waassernetz
1. Kee Leitungswaasser méi
2. Schwankungen beim Waasserdrock
3. Eng Fuite am Waasserreseau vun der Gemeng

2. Probleemer mam ëffentleche Kanal
1. Haaptkanal blockéiert, mam Risiko, dass 
d’Ofwaasser erëm zréck an d’Haiser leeft.

3. Dringend Probleemer an  
de Gemengegebaier
1. D’Heizung en Panne
2. Stroumausfall no der Kontroll  
vun de Secherungen

Aarbechten am Populatiounsbüro

Wichteg Matdeelung
D’Gemeng Réiden/Atert wëll iech informéieren dass et vum 10. Juni bis den 5. Juli 2024 wéinst  
Renovatiounsaarbechten am Bureau de la Population zu Perturbatioune ka kommen.

Besonnesch Demandë fir Carte d’Identité a fir de Pass solle wa méiglech evitéiert ginn, oder 
schonn am Mount Mee gemaach ginn.

Demandë ginn awer och an der Stad entgéint geholl.

Bureau des Passeports: 
6, rue de l’Ancien Athénée
L-1144 Luxembourg

Centre Technologies de l‘Information de l’Etat 
Service Cartes d’identités, 
11, rue Notre Dame 
L-1750 Luxembourg.
Auerzäit: 08.30-16.00h

Merci fir äert Versteesdemech.
De Schäfferot

Avis important
L’Administration Communale de Redange/Attert tient à vous informer qu’entre le 10 juin et 5 juil-
let, pour des raisons de rénovation du Bureau de la Population, des perturbations y sont  
possibles.

Surtout les demandes de cartes d’identité et / ou passeports sont à éviter ou à prévoir déjà 
au mois de mai.

Il y a aussi moyen de faire ces demandes en ville auprès de :

Bureau des Passeports:
6, rue de l’Ancien Athénée
L-1144 Luxembourg

Centre Technologies de l’Information de l’Etat :
Service Cartes d’Identités, 
11, rue Notre Dame
L-1750 Luxembourg
Horaire: 08.30-16.00h

Merci pour votre compréhension
Le Collège échevinal

Ufank Abrëll huet zu Räichel op der Kräizung e grousse Chantier ugefaang. Et gëtt e Rond-point gebaut fir d’Kräizung 
méi sécher a méi iwwersiichtlech ze maachen. Dëse Chantier gëtt vun der Ponts & Chaussées an Zesummenaarbecht 
mat der CREOS, der POST, dem SIDERO an der Gemeng Réiden ëmgesat.

De Projet leeft an dräi Phasen an dauert bis an d‘Joer 2025 eran. An enger éischter Phase gëtt den Trafic net gestéiert. 
Dräi Véirel vum Rond-point kënnen op der Wiss gebaut ginn. An der zweeter Phase ginn d’Opfaarte vun Osper a Réiden 
gemaach. Hei leeft den Trafic iwwert de neie Rond-point. An enger drëtter Phase ginn déi 4 Busarrêten amenagéiert an 
d’Vëlospist déi Räichel mat Réiden an Osper verbënnt. D’Gemeng Réiden notzt de Projet fir de Reseau vum Reen - , 
Mësch -  an Drénkwaasser ze erneieren. Eng Vëlosbox an zwee Parkinge bidden de Leit d’Méiglechkeet zu Räichel de 
Bus ze huelen.

Projet Rond-point zu Räichel

AVIS AU PUBLIC
	
Par la présente, il est porté à la connaissance du public que le règlement d’ordre intérieur de l’école fondamen-

tale « Schoul Réiden » a été adapté par le conseil communal en date du 11 avril 2024.

Redange, le 18 avril 2024.
Pour le collège des bourgmestre et échevins,

Le Bourgmestre,       Le Secrétaire,

Energieatelier Réiden

SuperDrecksKëscht

Äerdschëff vu Réiden

Natur & Ëmwelt

Stëftung Hëllef Doheem „Mënschlech a kompetent“
Mit unserem häuslichen Pflegedienst in Redange durch den wir bereits seit über 20 Jahren den 
Einwohner*innen unsere Dienste anbieten, können wir auf eine lange und enge Zusammenarbeit 
mit der Gemeinde Redange zurückblicken.

Unser Hauptanliegen ist es, dass Sie als Einwohner*innen der Gemeinde Redange so lange wie 
möglich in Ihrer gewohnten häuslichen Umgebung bleiben können.
Um Sie in ihrem Alltag bestmöglich unterstützen zu können bieten wir die unterschiedlichsten Hil-
fen und Pflegeleistungen an:

•	 Unterstützung bei der Körperpflege und beim Essen
•	 Durchführung ärztlicher Verordnungen wie z.B. Verbände und Spritzen
•	 Unterstützung im Haushalt wie z.B. Putzen, Einkäufe erledigen, Wäschedienst
•	 Sicherheit im häuslichen Umfeld durch unseren Telealarm 
•	 Begleitung beispielsweise beim Einkaufen oder für Arztbesuche
•	 Individuelle Betreuung bei Ihnen zu Hause

Die unterschiedlichen Leistungen werden im Rahmen der Pflegeversicherung, der Gesundheits-
kasse und/oder in Eigenbeteiligung angeboten.

Um Ihre konkrete Anfrage zu den benötigten Pflege- und Hilfsleistungen zu erfahren, können sie 
uns gerne von Montags bis Freitags zwischen 8:00 und 17:00 Uhr in unserem Pflegezentrum in 
Redange unter der Telefonnummer: 402080-4000 anrufen.

Wir sind auch immer außerhalb der Bürozeiten für Sie unter der bekannten Telefonnummer 
402080-4000 erreichbar. Ihr Anliegen wird dann von Sécher Doheem entgegengenommen und an 
unser Pflegezentrum weitergeleitet. Wir melden uns danach schnellstmöglich bei Ihnen zurück.
Wir freuen uns auf Sie!
Die Stëftung Hëllef Doheem ist seit 1999 ein verlässlicher Partner an ihrer Seite. 

#aguddenhänn 

Stëftung Hëllef Doheem „Mënschlech a kompetent“

Avec notre service d’aides et de soins à domicile de Redange, qui offre ses services aux habitants 
depuis plus de 20 ans, nous pouvons nous targuer d’une longue et étroite collaboration avec la 
Commune de Redange.

Notre objectif principal est de vous permettre, en tant qu’habitant(e)s de la Commune de Re-
dange, de rester le plus longtemps possible chez vous.

Afin de vous soutenir au mieux dans votre quotidien, nous vous proposons les aides et les soins 
les plus divers :

•	 Assistance pour les soins corporels et les repas
•	 Exécution de prescriptions médicales telles que pansements et injections
•	 Soutien dans les tâches ménagères telles que le nettoyage, les courses, la lessive
•	 Sécurité dans l’environnement domestique grâce à notre téléalarme 
•	 Accompagnement, par exemple pour les courses ou les visites chez un médecin
•	 Encadrement individuel à votre domicile

Les différentes prestations sont proposées dans le cadre de l’assurance dépendance, de la caisse 
de santé et/ou via un cofinancement propre.

Pour discuter votre demande concrète concernant les soins et l’aide dont vous avez besoin, 
n’hésitez pas à nous appeler du lundi au vendredi de 8h00 à 17h00 dans notre centre de soins à 
Redange au numéro de téléphone suivant: 402080-4000.

Vous pouvez également nous joindre en dehors des heures de bureau au numéro de téléphone 
402080-4000. Votre demande sera alors prise en charge par Sécher Doheem et transmise à notre 
centre de soins. Nous vous recontacterons ensuite dans les plus brefs délais.

Nous nous réjouissons de vous accueillir !

La Stëftung Hëllef Doheem est un partenaire fiable à vos côtés depuis 1999. 

#aguddenhänn

SICONA

Par Atertdall Sainte-CLAIRE

Kleedersammlung an der Gemeng Réiden

Den 3. Februar war am Centre Polyvalent zu Réiden eng méi lass: d’Fuesboke waren ënnerwee.
D’Bulle rullen zu Réiden a.s.b.l. seet jidderengem Merci a mir freeën eis schonn op de Kannerfues-
bal 2025.

Gesank Nidderpallen

E Méindeg, de 25. Mäerz war d’Generalversammlung 2024 vun der Chorale Nidderpallen. 
De President Freddy Sangers huet den Deche Pater Flammang, de Buergermeeschter Henri Gerekens, d’Presidentin 
vun de Fraen a Mamme Sektioun Réiden Martine Lallemand, all Membere vum Gesank an all aner Leit begréisst. 

E besonnesche Merci goung un all Leit, déi ëmmer hëllefen dass d’Fest den 1. Mee vum Konscht-an Hobbymaart esou 
gutt iwwert d’Bün geet; der Gemeng an de Gemengenaarbechter fir hir Hëllef, de Fraen a Mamme Sektioun Réiden fir 
di gutt Zesummenaarbecht, an alle Leit déi ëmmer do si wann se gebraucht ginn.

D’Sekretärin Betty Heimermann huet am Aktivitéitsbericht di vill verschidden Aktivitéiten opgezielt, de Konscht-an Hob-
bymaart  den 1. Mee an de Concert 1 Bass 2 Bässer den Oktober zu Réiden si besonnesch ervirgehuewe ginn. 
Wärend dem Merciiessen fir déi Leit, déi bei deenen 2 Evenement gehollef hu sinn zwee Schecken iwwerreecht ginn: 
5.000 € un AMVA Association pour Mal-Voyants et Aveugles a  5.000 €  fir den Tricentenaire ( Résidence Nico 
Kremer zu Heeschdref).

D’Keessiär Claudine Majerus huet de Keesebericht virgedroen an op eng gesond Kees higewisen, trotz dee gréisseren 
Donen, déi am Laf vum Joer gemaach goufen. D’Keeserevisore Christine Lallemand an Eric Heimermann hunn eng 
awandfräi gefouert Kees virfond an hunn d’Decharge fir d’Keessiär gefrot, déi duerch Applaus ugeholl gouf.
Bei der Erneierung vum Comité hunn sech gläich 3 Leit bereet erkläert fir matzeschaffen: d’ Muller Nathalie, d’Rasqué 
Patricia an de Louis Max si mat Applaus opgeholl ginn.

De Pater Flammang an de Buergermeeschter Gerekens hu felicitéiert fir d’Aarbecht, di gutt Zesummenaarbecht an och 
fir de Geste vum Deelen a si hunn d’Leit encouragéiert op dem Wee weider ze maachen.

Als Ofschloss vun der Generalversammlung gouf de Pater Flammang mat engem Scheck vun 1.000 € fir de Waasser-
projet am Madagaskar iwwerrascht. Uschléissend huet hie bei engem gemittlechen Zesummesinn a beim Patt vum 
Projet erzielt. 

Grouss Botz 2024

Jiddereen, dee wëll Hëllefen ass wëllkomm! 
D‘Aktioun gëtt ofgehal onofhängig vum Wieder. 
Esou stung op der Invitatioun vun der Gemen-
geverwaltung Réiden fir e Samsden de Moien, 
den 23. Mäerz um halwer 9 Auer beim Gemen-
genatelier ze sinn fir beim Start vun der grousser 
Botz duerch d’Gemeng Réiden derbäi ze sinn. 
Trotz relativ kalem Wieder konnt de Buerger-
meeschter Henri Gerekens ganz vill Matbierger 
begréissen an huet hinnen och Merci gesot fir 

hir ganz grouss Presenz an och fir hiert fräiwël-
ligt Engagement. Duerno goufen Pläng mat dem 
néidigen Geschier verdeelt, wou am ganzen 15 
Tier duerch di ganz Gemeng virgesi waren, fir 
alles opzerafen wat vun jeglichem Dreck an 
der Landschaft onnëtz ewäsch gehäit ginn ass. 
Géint Mëtteg gouf et och déi verdingt Verstäer-
kung am Gemengenatelier als klenge Merci déi 
vun der Gemengeverwaltung Réiden offréiert 
ginn ass. (CR)(Foto: Charles Reiser)

Clemy Salentiny-Wirth fir den 90. Gebuertsdag gratuléiert

D’Clemy Salentiny-Wirth koum de 6. Februar 
1934 als di zweetjéngst Duechter vun aacht 
Kanner zu Osper op d’Welt. Seng Eltere waren 
de Joseph Wirth vun Osper an Thérèse Lommel 
vun Äischen. Den 11. Oktober 1957 ass Hoch-
zäit gefeiert gi mam Victor Salentiny, deen no 
der Handwierkerschoul bis 1972 mat sengem 
Papp an der famillje Schlässerei tätig war. Seng 
läscht Aktivität vun sengem Berufsliewe war de 
Victor bis zu senger Pensioun am Joer 1995 bei 
de Mënschen mat enger intellektueller Behën-
nerung op der Schock zu Réiden beschäftigt. 
Aus hirem Bestiednis sinn zwou Duechteren an 
e Jong op d’Welt komm. No an no huet sech 
d’Famill Salentiny-Wirth ëm véier Enkel- a fën-
nef Urenkelkanner vergréissert. Och war d’Ju-
bilarin niewt hirem Haushalt wärend  ville Joren 
als aktiv Sängerin am lokale Gesangveräin tä-
tig. Leider ass hire Mann Victor den 8. Oktober 
2021 gestuerwen mat deem si vum Juli 2021 un 
just eng kuurz Zäit zesummen am Réidener Al-
tersheem konnt verbréngen. Viru kuurzem war 

d’Clemy Salentiny-Wirth awer ganz frou fir hire 
90. Gebuertsdag am Kader vun enger schéiner 
Feierstonn am Réidener Altersheem kënnen ze 
feieren. Et war den Home-Direkter Dany Oes-
treicher, deen als alleréischten am Numm vum 
ganze Personal di beschte Gléckwënsch mat 
enger Corbeille gefëllt mat schéine Blummen 
dierfen ze iwwerbréngen an d’Gebuersdags-
kand als eng zefridden a rouig Matbiergerin, déi 
och en Deel vum Home zu Réiden ass. Och de 
Buergermeeschter Henri Gerekens a Presenz 
vun de Leit aus dem Schäffen- a Gemengerot 
war mat enger gutt gefëllter Blummecorbeille 
komm, fir am Numm vun der Gemeng Réiden/
Atert häerzlich ze gratuléiren an der Jubilarin, 
déi nach a gudder Form am Réidener Alters-
heem sech wuel fillt a weiderhinn am Home och 
nach ganz gutt versuergt gëtt. Zesummen ass 
mat der Famill, d’Glas erhuewe ginn an op de 
90. Gebuertsdag geprost ginn. 
			   (CR) (Foto: Charles Reiser)

Resie Reisen zum 85. Gebuertsdag gratuléiert

De 27. Februar 1939 huet d’Resie Reisen vu Réi-
den/Atert d’Liicht vun der Welt als di zweet Du-
echter vum Guillaume Reisen a Cécile Scham-
mo zu Réiden/Atert erbléckt. Hire Papp war 
Chauffeur beim Notär Félix Bian an duerno Elek-
trikermeeschter, Erbauer a Betréiwer vum Kino 
„Cinéma de l’Attert“ an dat vun 1948 bis 1979. 
Op Ouschterméindig 1962 ass Hochzäit gefei-
ert gi mam Elektrikermeeschter, Léon Wiltzius 
vu Biekerech. Aus hirem Bestiednis sinn hir béid 
Duechteren Maryse (1963) an Nadine (1964) er-
virgaangen. No dem fréien Doud vum Léon Wilt-
zius am November 1976 huet d’Resie de Betri-
ib zu Réiden och nach weidergefouert. No hirer 
zweeter Hochzäit mam Erny Schaack vu Ruedt 
hu si sech op Ubaukichen spezialiséiert. Hir Fils 
Paul (1978) huet d’Familljegléck perfekt gemeet. 
Mat grousser Zefriddenheet kuckt d’Jubilarin 
haut op fënnef Enkel- an op een Urenkelkand. 
Säit dem 9. September 2022 verbréngt d‘Resie 

glécklich Deeg am Réidener Altersheem a Ge-
sellschaft mat hirer Schwëster Andrée an hirem 
Schwoer Jängi. Am Kader vun enger symphati-
scher Feierstonn huet den Home-Direkter Dany 
Oestreicher mat der Iwwerreechung vu schéine 
Blummen di bäschte Gléckwënsch vum Haus un 
d’Jubilarin iwwerbruecht an huet och seng Satis-
factioun ausgedréckt, datt d’Resie sech am Réi-
dener Altersheem och ganz wuel fillt. Duerno war 
et um Schäffen Jeff Lisarelli a Presenz vu Mem-
beren vum Gemengerot, deen sech deene Wier-
der am Numm vun der Gemeng Réiden/Atert 
och gären ugeschloss huet an als Unerkennung 
eng schéi Blummecorbeille konnt iwwerreechen. 
Zesumme mat der Famill ass d’Glas erhuewe 
ginn an op weider gesond an zefridden Liewens-
joeren geprost ginn. 					   
			   (CR) (Foto: Charles Reiser)

Kadoen a Rousen fir 22 Home- Bewunner am HPPA Réiden

Am Kader vun der éischter gemeinsamer Ge-
burtsdagsfeier fir dëst Joer am HPPA St. Joseph 
zu Réiden/Atert hunn nit manner wéi 22 Home- 
Bewunner, déi an de Méint Dezember, Januar a 
Februar en neit Liewensjoer konnten ufänken, 
den 21. Mäerz, geéiert ginn. No der traditionel-
ler Gruppefoto, war et um Personal mat hirem 
Direkter Dany Oestreicher, fir alle Jubilaren hä-
erzlich am Numm vum Haus zum Gebuertsdag 
ze gratuléieren an hinnen als Unerkennung eng 
Rous an e klenge Kado duerfen ze iwwerree-
chen. Natirlich konnten d’Familljen vun deene 
jeweilige Jubilaren och zesummen e schéinen 
Nomëtteg verbréngen, wou den Entertainer 
Willy mat senger flotter Danzmusik fir excellent 
Stëmmung am festlich gerëschte Sall gesuergt 
huet. Wéi dat sech bei esou engem Fest och 
gehéiert, ass bei engem Glas Crémant, engem 

gutt gefëllten Teller an engem Stéck vum Ge-
burtsdagskuch, a gudder Gesellschaft och rich-
tig flott gefeiert ginn. D’Jubilaren vum Mount 
Dezember: Brigitte Feyen-Scharle (65 Joer); 
Maria Lucienne Binsfeld-Peiffer (85), Sophie 
Arens-Fischbach (93), Jean Meis (85), Aloyse 
Theischen (92), Gaston Wald (86), Aline Colas- 
Kieffer (78), Emile Peller (94), Lucie Bechthold-
Wohl (95) an Viviane Schiltz (65). Mount Januar; 
Marie-Josée Bissen (70), Angèle Karger-Thein 
(86), Pierette Mersch-Rach (91), Joseph Plet-
schette (91), Maria Rauch-Wallisch (80) an Ro-
ger Fischer (91). Mount: Februar: Clemy Salen-
tiny-Wirth (90), Sr. Benedikta (80), Elise Clesen 
-Theisen (92), Léonie Schoder-Tintinger (93), 
Resy Reisen (85) an Maria Brack-Muller (87). 
			   (CR) (Foto: Charles Reiser) 

Gudd Noperen vun Osper Räichel an der Elz a.s.b.l.

Club des Jeunes Réiden




